
 
Leopoldo Rodríguez Puga e Xaime Óscar Iglesias Pérez, deputados do grupo 

provincial do BNG na Deputación de Ourense, ao abeiro da Lei da 

Administración Local de Galiza e demáis disposicións concordantes 

apresentan para o seu debate e se procede posterior aprobación, a seguinte 

MOCIÓN SOBRE A CORRUPCIÓN 

 

Desde fai xa algún tempo, estamos a observar como a corrupción en xeral, e 

a de naturaza política en particular,  se está a convertir nunha das 

principias preocupacións da cidadanía,  sendo , segundo a última enquisa do 

CIS, o segundo problema tan só por detrás do drama do paro. Son múltiples 

e variados os motivos desta preocupación causante da actual situación de 

desafección entre a cidadanía e a política, que nos deberían obrigar a facer 

unha profunda reflexión. En troques, e lonxe de buscar solucións para evitar 

esa lacra dañina,  a resposta diante destes casos, caseque sempre se limita 

a decir: “ e tí máis”. A xustiza tampouco estivo á altura que require este 

grave problema, e non sempre por falla de medios, que tamén. En suma, a 

cada vez máis crecente indignación está a adquirir uns niveis de crispación 

difícilmente asumibles. Tanto é así, que a maioría das opinións verquidas nos 

distintos medios sinalan que é exible a dimisión dos políticos imputados. 

Logo de er elixido presidente provincial do Partido Popular no congreso 

celebrado recentemente, vostede señor Baltar manifestou "que non quere 

corruptos no seu partido"; mesmo creou unha área  específica denominada 

de "transparencia". 

Desde o BNG aplaudimos o seu discurso en contra da corrupción, e porque 

cremos firmemente que coa corrupción política ten que haber tolerancia 

cero,  por iso, en congruencia e coherencia co expresado, pensamos que 

vostede, debería  de pasar das palabras aos feitos, e facer o propio con 

aqueles membros do seu partido, que están inmersos en distintos procesos 

xudiciais, e que son deputados na Institución que Preside. 



Estamos a referirnos aos deputados e alcaldes de O Carballiño, imputado 

por tráfico de influenzas e revelación de secretos, o de Baltar imputado por 

coaccións a varias persoas, ou Barbadás, que foi multado pola Axencia 

Tributaria despois de admitir “un pequeno desequilibrio” á hora de declarar 

o IRPF. 

Para nós valen excusas e, desde o respecto máis escrupuloso coa Presunción 

de inocencia, entendemos que unha cousa son as posíbeis responsabilidades 

penais, se as houber, e outra ben distinta as responsabilidades políticas. 

Ten vostede, por tanto, a oportunidade de pór en práctica o que predica e 

ser contundente no uso das súas facultades Institucionais, polo que o 

conminamos a que actúe en consecuencia. 

 

Por todo o anterior SOLICITAMOS 

 

- Que vostede, en congruencia co expresado no congreso do seu partido, 

obrigue  aos deputados arriba mencionados a renunciar á súa condición de 

deputado por amosar, á marxe do que decidan os tribunais, unha atitude 

impropia e inapropiada de quen como representante público debe ter unha 

conducta exemplarizante. 

 

 

 

 

Ourense, 18 de marzo de 2013 

 

 

 

 

 

Asdo.: Leopoldo Rodríguez Puga                              Asdo: Xaime O. Iglesias 

Pérez 
 


